
CONVENIO DE COLABORACION ENTRE AUGAS DE GALICIA E O CONCELLO DE PALAS DE
REI PARA A MELLORA E AMPLIACION DAS INFRAESTRUTURAS DE ABASTECEMENTO DE
PALAS DE REI. PALAS DE REI (LUGO)

Dunha parte, Angeles Vazquez Mejuto, conselleira de Medio Ambiente e Cambio Climatico,
nomeada polo Decreto 44/2024, do 14 de abril, en nome e representacion da entidade
publica empresarial Augas de Galicia, no exercicio das funcidns atribuidas polos artigos 13
da Lei 9/2010, do 4 de novembro, de augas de Galicia e 6 do Estatuto da entidade publica

empresarial Augas de Galicia, aprobado polo Decreto 32/2012, do 12 de xaneiro.

Doutra parte, Pablo José Taboada Camoira, alcalde do Concello de Palas de Rei, no
exercicio das atribucidns conferidas no artigo 21 da Lei 7/1985, do 2 de abril, reguladora das

bases do réxime local.

EXPONEN

Primeiro. O Concello de Palas de Rei ten atribuidas competencias en materia de
abastecemento de auga potable, de acordo co establecido nos artigos 25.2 ¢), 26.1 a) e 86.2
da Lei 7/1985, do 2 de abril, reguladora das bases do réxime local, nos termos establecidos
pola lexislacion da comunidade auténoma, en concreto nos artigos 81 a) e 80.2 |) da Lei
5/1997, do 22 de xullo, reguladora da Administracion local de Galicia, e nos artigos da Lei
9/2010, do 4 de novembro, de augas de Galicia, que regulan o reparto competencial en

materia de abastecemento.

Con referencia a esta ultima lei, os artigos 5.1 a) e 27.1 establecen como competencia das
entidades locais o servizo de abastecemento domiciliario de auga potable e o seu control
sanitario. Ademais, o artigo 27.2 establece a competencia das entidades locais en materia
de elaboracién e aprobacidn de proxectos de obras e execucién de infraestruturas cando se
trate de obras da sua competencia asi como a explotacién dos servizos da sua

competencia.

Segundo. A entidade publica Augas de Galicia, creada pola Lei 9/2010, do 4 de novembro,
de augas de Galicia e regulada polo Decreto 32/2012, do 12 de xaneiro, polo que se aproba o
seu estatuto é unha entidade publica empresarial do sector publico autondmico de Galicia,
adscrita @ Conselleria de Medio Ambiente e Cambio Climatico, con personalidade xuridica
propia e plena capacidade de obrar para o cumprimento dos seus fins, e constitie o medio,
xunto co resto de érganos que integran a Administracion hidraulica de Galicia, a través do
cal a Comunidade Auténoma de Galicia exerce as suas competencias en materia de augas e

obras hidraulicas.

Entre estas competencias atopanse, con caracter xeral, e de acordo co establecido na Lei
9/2010, do 4 de novembro, de augas de Galicia, a adopcion de medidas que garantan o
abastecemento aos municipios (artigo 31.1) e a supervision das redes basicas de
abastecemento en alta (artigo 31). En calquera caso, as competencias de Comunidade
Auténoma de Galicia exerceranse sempre de conformidade co principio de garantia e

eficacia do servizo publico de abastecemento (artigo 3.1.f)).

Terceiro. A actuacion da Comunidade Autéonoma de Galicia e das entidades locais no
ambito do abastecemento tera por finalidade a garantia de subministracién de auga en
calidade e cantidade axeitada aos nucleos de poboacién legalmente constituidos, nos

termos establecidos na planificacion.

Para a consecucién destes e dos restantes fins e obxectivos establecidos en materia de
abastecemento, a Lei 9/2010, do 4 de novembro, de augas de Galicia, establece un mandato
de colaboracion entre as entidades locais, que ostentan competencias na materia, e a
Comunidade Auténoma de Galicia. A natureza da colaboracién pode ser financeira e
articularse a través do outorgamento de auxilios econdmicos as entidades locais en

materias da sua competencia (artigo 26.3).

Cuarto. O Concello de Palas de Rei precisa mellorar e ampliar as infraestruturas de

abastecemento de auga no seu nucleo principal, de tal xeito que se optimice o

funcionamento do sistema de abastecemento de auga potable, garantindo a sua
sustentabilidade, mellorando a calidade de vida dos vecifios e asegurando unha

distribucion eficiente e sostible da auga potable a todos os usuarios.

As infraestruturas actuais presentan carencias importantes que requiren intervencién
inmediata en zonas clave do nucleo principal, tales como o Camifio do Lavadoiro, A Revolta,
Rua Couceiro, Rua da Paz, Avda. de Lugo e Travesia da Feira. A instalacion de valvulas,
contadores, redes de distribucion e a reposicion de pavimentos, entre outras actuacions,
son necesarias para evitar fallos no subministro e mellorar a eficiencia do sistema.
Ademais, a rapida execucion destas melloras contribuira a reducir os custos a longo prazo

ao previr posibles avarias que poidan afectar a calidade e continuidade do servizo.

Quinto. A vista do exposto, as partes consideran necesario establecer unha férmula
coordinada para garantir o financiamento da citada actuacién e establecer as condiciéns da

subvencién directa outorgada ao Concello de Palas de Rei.

Sobre a base do ata aqui exposto, as partes acordan outorgar o presente convenio de

colaboracién de acordo coas seguintes:
CLAUSULAS
PRIMEIRA. OBXECTO

E obxecto deste convenio establecer as condiciéns basicas para a colaboracién entre Augas
de Galicia e o concello que permitan a entidade local acometer e incorporar ao patrimonio
publico municipal as obras necesarias para a mellora dos servizos de abastecemento do
Concello de Palas de Rei, a sua explotacion e a sua conservacién e mantemento, nos termos

establecidos nas clausulas seguintes.

SEGUNDA. OBRIGAS DAS PARTES


https://sede.xunta.gal/cve?idcve=uHHmDMsMIx00

«in
* + +

&

augasdegalicia

Para o cumprimento do obxecto deste convenio:

1.- Augas de Galicia obrigase a:

- Apoiar tecnicamente e a asesorar na execucion das actuacions indicadas na clausula

primeira.

- Asumir as obrigas econdmicas derivadas deste convenio entregando ao concello o

importe maximo que se concreta na clausula sequinte.

2.- O Concello de Palas de Rei obrigase a:

- Executar as obras necesarias para a mellora dos servizos de abastecemento, levando
a cabo as actuaciéns previstas na Memoria valorada denominada “Mellora e

ampliacion das infraestruturas de abastecemento de Palas de Rei (Lugo)”.

- Realizar ante Augas de Galicia a correspondente rendiciéon da conta xustificativa do
cumprimento das condiciéns e consecucidon dos obxectivos da axuda, do xeito

establecido neste convenio.

- Proporcionar a Augas de Galicia todos os datos necesarios para o seguimento dos

indicadores de cumprimento do Plan estratéxico de Galicia 2022-2030.

- Dar a adecuada publicidade do caracter publico do financiamento das actuaciéns
obxecto da subvencién de acordo co establecido no artigo 15.3 da Lei 9/2007, do 13

de xuino, de subvenciéns de Galicia.

Nos medios de difusién utilizados debera figurar expresamente o importe total das
actuaciéns e a achega financiada por Augas de Galicia, debendo estarse ao
establecido no artigo 20.1 do Regulamento da Lei 9/2007, do 13 de xuio, de

subvencidns de Galicia, aprobado polo Decreto 11/2009, do 8 de xaneiro.

TERCEIRA. REXIME DE FINANCIAMENTO

O custo total das actuaciéns contempladas neste convenio ascenden a noventa e oito mil

trescentos setenta e tres euros con trinta e dous céntimos (98.373,32 €) que seran

financiados por Augas de Galicia, con cargo a conta 6566 “Subvencions de capital. A
corporacions locais” do Plan Xeral de Contabilidade Publica de Galicia, con cargo a
anualidade 2025.

CUARTA. LIBRAMENTO DOS FONDOS E REXIME DE XUSTIFICACION

En canto ao réxime de xustificacién, o concello debe presentar ante Augas de Galicia, antes
do 1 de decembro do ano 2025, a documentacion establecida no artigo 10 do Decreto
193/2011, do 6 de outubro, polo que se regulan especialidades nas subvencidns as entidades

locais galegas.

Ademais o concello obrigase a:

a) Achegar un informe de xustificacion e execucion dos traballos que inclua fotografias
deles, no que se reflicta o estado antes do inicio, durante a execuciéon e unha vez
finalizada a obra. Indicarase se foron executados con medios propios do concello ou
a través da contratacion a terceiros. Neste ultimo caso xuntaranse as facturas
correspondentes e, de existir, documento de recepcién da obra por parte do
concello.

b) Achegar a certificacion da intervencién ou do dérgano que tefa atribuidas as
facultades de control da toma de razén en contabilidade e do cumprimento da
finalidade para a que foi concedida, de acordo co establecido no artigo 8 do Decreto
193/2011, do 6 de outubro, polo que se regulan especialidades nas subvencidns as
entidades locais galegas.

c) Facilitar, se fose o caso, toda a documentaciéon que requira a Intervencion da
Comunidade Auténoma, o Tribunal de Contas e o Consello de Contas de Galicia, no
exercicio das sulas funcions de fiscalizacién e control do destino das axudas obxecto
deste acordo.

d) Comunicar a Augas de Galicia, se fose o caso, as alteracions nas condicidns tidas en
conta para a concesion da subvencidn obxecto do presente acordo e, en todo caso, a

obtenciéon concorrente de subvencions ou axudas outorgadas por outras

administracidns, entes publicos ou privados, nacionais ou internacionais aos efectos
de propofier, se procedera, a modificacion das condiciéns establecidas neste
convenio.

e) Reintegrar a Augas de Galicia, de acordo co artigo 33 da Lei 9/2007, do 13 de xufio, de
subvencidns de Galicia, a cantidade total ou parcial da subvencidn establecida, e dos
xuros de demora devindicados dende o momento do seu pagamento, para o caso de
incumprimento das condicidns nel establecidas.

f) Asumir, pola sua consideracion de beneficiario sequndo o artigo 11 da Lei 9/2007, do
13 de xufio, todas as obrigas que, para o mesmo, establece o citado artigo.

g) Acreditar documentalmente a efectividade dos pagamentos realizados no prazo
maximo de sesenta dias naturais contados a partir da data do ingreso na conta
bancaria da beneficiaria de cada un dos aboamentos da subvencion concedida, de
acordo do establecido no artigo 3 do Decreto 193/2011, do 6 de outubro, polo que se

regulan especialidades nas subvencidns a entidades locais galegas.

En canto aos prazos e modos de pagamento da subvencion por parte de Augas de Galicia, a
sta achega materializarase mediante a transferencia dos fondos precisos ao concello, no
prazo dun mes desde a presentacion pola entidade local da rendicién da conta xustificativa
antes mencionada, conforme ao estipulado neste convenio e na lexislacion aplicable. A
anterior transferencia de fondos, serd ingresada na conta bancaria da que o concello sexa

titular, cuxa numeracién facilitara a tal fin a Augas de Galicia.

Sera de aplicacién o disposto na Lei 9/2007, do 13 de xufio, de subvencions de Galicia e no
seu regulamento de desenvolvemento, aprobado polo Decreto 11/2009, do 8 de xaneiro e
no Decreto 193/2011, do 6 de outubro, polo que se regulan especialidades nas subvencions

as entidades locais galegas.

A concesién da subvencion obxecto deste convenio queda supeditada ao cumprimento da
normativa vixente. Neses termos, serda compatible con calesquera outras axudas publicas
ou privadas pero, en ningun caso, poderan superar os limites maximos de intensidade de

axuda establecidos na normativa da Union Europea.

QUINTA. RELACION LABORAL

A subscricidn deste convenio non implica relacién laboral, contractual ou de calquera tipo,
entre os profesionais que desenvolvan as actividades e a entidade publica empresarial
Augas de Galicia, de tal xeito que non se lle podera esixir responsabilidade ningunha, nin

directa, nin subsidiaria, polos actos ou feitos ocorridos no desenvolvemento deste.

SEXTA. COMISION DE SEGUIMENTO

Constituirase, a iniciativa de calquera das partes, unha comision formada por dous
representantes de Augas de Galicia e outros dous representantes do concello para

desenvolver as seguintes actuacions:

- Impulsar e avaliar o cumprimento deste convenio, propofiendo as actuaciéns que se

consideren precisas.
- Interpretar, en caso de dubida, o contido do convenio.

- Propofier as partes a resolucion das posibles controversias que puideran xurdir na

aplicacion do convenio.

Actuara como presidente un dos representantes de Augas de Galicia, con voto de calidade.

Esta comisidn reunirase as veces que se estimen oportunas para o cumprimento do

convenio.

Os membros desta comision de seguimento poderan asistir as reuniéns desta
acompafiados do persoal técnico que consideren oportuno. Ademais, cando se considere
oportuno, a Comision de Seguimento podera requirir a asistencia técnica necesaria para a

avaliacién e andlise das distintas cuestidns sobre as que deban adoptarse acordos.

SETIMA. NATUREZA DO CONVENIO

Este convenio de colaboracion ten natureza administrativa, rexendo na sua interpretacién e

desenvolvemento o ordenamento xuridico-administrativo.

Todo litixio, controversia ou reclamacidn resultantes deste convenio ou relativo a este, a
sUa interpretacion ou execucion, o seu incumprimento, resolucion ou nulidade, resolverase

pola xurisdicion contencioso-administrativa.

OITAVA. VIXENCIA DO CONVENIO

Este convenio tera efectos dende o dia sequinte ao da sla sinatura, sendo de aplicacién aos
gastos realizados dende o 1 de xaneiro de 2025, e estenderd a sua vixencia ata o 31 de
decembro de 2025. Porén, seguira producindo efectos en tanto se mantefian as obrigas

pendentes de cada unha das partes recollidas neste convenio.

NOVENA. MODIFICACION DO CONVENIO

Calquera modificaciéon no contido deste convenio, requirird acordo entre Augas de Galicia e

o concello e tramitarase a través dunha addenda ao convenio.

DECIMA. EXTINCION DO CONVENIO

Sera causa de extincion automatica do convenio:
- o cumprimento do seu obxecto

- o transcurso do seu prazo de vixencia

Ese convenio tamén podera extinguirse por incorrer nalgunha das seguintes causas de
resolucion:
- o mutuo acordo entre as partes asinantes
- a inviabilidade da realizacién das actuacions descritas neste convenio, por causas
non imputables as partes
- a inviabilidade financeira da actuacion como consecuencia de atrasos na licitacion

e/ou adxudicacion das actuacions.

A resolucién con causa nalgun dos supostos anteriores non levara asociada indemnizacion

a ningunha das partes.
UNDECIMA. PUBLICIDADE

A sinatura deste convenio supora o consentimento expreso das partes asinantes para
incluir e facer publicos os datos persoais que consten no convenio, e mailo resto de
especificacions contidas no mesmo, de conformidade co artigo 15 da Lei 1/2016, do 18 de
xaneiro, de transparencia e bo goberno e o Decreto 126/2006, do 20 de xullo, polo que se

regula o rexistro de convenios da Xunta de Galicia.

DUODECIMA. MEDIDAS ANTIFRAUDE

1. E de aplicacién a este convenio o Plan especifico de prevencidon de riscos de xestién e
medidas antifraude da entidade publica empresarial Augas de Galicia, que pode
consultarse na seguinte ligazén:

https://ficheiros-web.xunta.gal/transparencia/plans/antifraude/medio-ambiente/plan-

augas-galicia-2024.pdf

2. Augas de Galicia empregard como canle de denuncias o sistema posto en funcionamento,
a disposicion da cidadania, a partir do 1 de xaneiro de 2022, no Sistema Integrado de
Atencion a Cidadania (SIACI) (https://www.xunta.gal/sistema-integrado-de-atencion-a-
cidadania?langld=gl_ES), onde os cidadans poden denunciar calquera irregularidades ou
condutas de fraude. A presentacion de denuncias nesta canle, que precisarda da
identificacidon electrénica da persoa denunciante para evitar suplantaciéns ou denuncias
automatizadas, serd tratada pola administracion autondmica garantindo o anonimato da
persoa denunciante, de xeito que os érganos que deban investigar a denuncia non cofiezan

a identidade do denunciante.

Asinado por: VAZQUEZ MEJUTO, MARIA ANGELES
Data e hora: 12/05/2025 17:20:21

Cargo: Conselleira

Asinado por: TABOADA CAMOIRA, PABLO JOSE

Cargo: Alcalde (Concello de Palas de Rei)
Data e hora: 12/05/2025 14:28:13

Verificacion: https:/sede.xunta.gal/cve

3 I.EI CVE: uHHmMDMsMIx00

=

«in
* + +

+ 0, =
it @

augasdegalicia

A canle, ademais da cidadania, podera ser utilizada polos empregados publicos para
presentar medidas de mellora dos procedementos ou das accions antifraude. Tamén na
canle poderanse denunciar incidencias que sexan realizadas por empresas ou por

beneficiarios de subvencions.

No punto de acceso electrénico & canle de denuncias, situado en SIACI, figurara unha
declaracion da Xunta na que constara expresamente que, con independencia da necesaria
identificacion electrénica para a presentacion da denuncia, os datos seran tratados
anonimizadamente mediante tecnoloxias de informacién para garantir a indemnidade da
persoa denunciante e evitar calquera tipo de eventual represalia sobre ela, en termos

semellantes aos establecidos na directiva europea.

A xestién da canle de denuncias correspondera & Direccion Xeral de Simplificacién

Administrativa e do Patrimonio.
3. A investigacion e tratamento das denuncias presentadas axustarase ao disposto nos
puntos 2.3.2 e 2.3.3 do Plan Xeral de Prevencidn de Riscos de Xestidon e Medidas Antifraude

da Xunta de Galicia.

E para que asi conste, en proba de conformidade coas clausulas deste convenio, as partes

asinan electronicamente este documento

A presidenta de Augas de Galicia, Angeles Vizquez Mejuto

O alcalde do Concello de Palas de Rei, Pablo José Taboada Camoira

